
ይህ የአሠራር ማስታወሻ ድርጅቶች የሚሳተፉ ሰዎችን ሁሉ ከጉዳት ለመጠበቅ ይችሉ ዘንድ ከክትትል፣ ግምገማ እና 
ምርምር ጋር ተያይዘው ሊከሰቱ የሚችሉትን የጥቃት ጥበቃ ስጋቶች እንዲገነዘቡ ይረዳቸዋል። ክትትል፣ ግምገማ  እና 
ምርምር መረጃ ለመሰብሰብ፣ ለመተንተን እና መረጃን ጥቅም ላይ ለማዋል ሲባል ሰራተኞች እና ተመራማሪዎች 
ከማህበረሰብ እና ከተሳታፊዎች ጋር መስተጋብር  መፍጠርን ያካትታል። የክትትል እና ግምገማ ሰራተኞች እና 
የተመራማሪዎች ባህሪ እንዲሁም የሚያከናውኗቸው ተግባራት ወሲባዊ ብዝበዛን፣ ጥቃትን እና ወሲባዊ ትንኮሳን 
የሚጨምሩ የጥቃት ጥበቃ ስጋቶችን ወይም ጉዳቶችን ሊያስከትሉ ይችላሉ። እነዚህ እንቅስቃሴዎች ለሚመለከተው ሁሉ 
ደህንነታቸው የተጠበቀ መሆኑን ለማረጋገጥ እነዚህ አደጋዎች መፍትሄ ያስፈልጋቸዋል። 

 
ደህንነቱ የተጠበቀ ክትትል፣ ግምገማ እና ጥናት 

ምንድነው? 

• ደህንነቱ የተጠበቀ ክትትል እና ግምገማ 
እንዲሁም ምርምር ተሳታፊ የሆነ ሁሉ 
በቀጥታም ሆነ በተዘዋዋሪ መንገድ 
የእንቅስቃሴው ውጤት ከሆነ ጉዳት 
እንደሚጠበቅ ያረጋግጣል።  

• የክትትል፣ የግምገማ እና የምርምር 
ሥራዎችን በሚያከናውኑት እና በሥራዎቹ 
ውስጥ በሚሳተፉት ሰዎች መካከል ያለውን 
የኃይል አለመመጣጠን የሚያገናዝብ እና 
መፍትሄ የሚሻ ነው። 

• ለሁሉም ተሳታፊዎች ግላዊነትን እና 
ሚስጥራዊነትን ያረጋግጣል። 

• ሊከሰቱ የሚችሉ አደጋዎችን ለመለየት እና 
በተለያዩ የዑደት ደረጃዎች ውስጥ እንዴት 
ስጋቶችን ማቃለል እና ማስተዳደር 
እንደሚቻል የጥቃት ጥበቃ እና የስነምግባር 
ጉዳዮችን ግምት ውስጥ ያስገባል።  

i. እቅድ እና ንድፍ  

ii. የመረጃ አሰባሰብን ማከናወን 

iii. ትንታኔ፣ ሪፖርት ማድረግ እና መረጃን ማጋራት  

ደህንነቱ የተጠበቀ እና ስነምግባር ያለው ክትትል፣ ግምገማ እና ጥናት እንዴት 
መንደፍ እና መተግበር እንደሚቻል 
በሰብአዊነት ወይም በልማት ስራ ለተሰማሩ የሲቪል ማህበረሰብ ድርጅቶች እና የምርምር ድርጅቶች ውስጥ ለሚሠሩ የክትትል እና 

ግምገማ ሰራተኞች   

እንዴት እንደሚሰራ ማስታወሻ 

በሥነ-ምግባር እና በጥበቃ መካከል ያለው ልዩነት 

የጥበቃ እና የጥናት ስነምግባር ሁለቱም የልማት እና የሰብአዊ እርዳታ እንዲሁም የጥናት 

ሥራዎች በሚሠሩበት ግዜ በሰዎች እና በተሳታፊዎች ላይ ጉዳት እንዳይደርስ መከላከል 

ላይ ያተኩራሉ። ሁለቱ ቃላቶች ብዙ ጊዜ በተለዋዋጭነት ጥቅም ላይ ከመዋላቸውም 

በላይ የሚደጋገፉበት እና የሚገናኙበት ሁኔታ ቢኖርም አንዳንድ ግልጽ ልዩነቶችም አሉ። 

• የምርምር ስነምግባር ተመራማሪዎች መረጃን መሰብሰብ፣ መተንተን እና ሪፖርት 

ማድረግን ጨምሮ ስራቸውን እንዴት ማከናወን እንዳለባቸው የሚደነግጉ የሞራል 

መርሆዎች ናቸው። ቁልፍ የስነ-ምግባር ጉዳዮች መረጃዎችን መሰብሰብ የግድ 

አስፈላጊ መሆኑን ማረጋገጥን፣ የመረጃውን  የመሰብሰብ ጥቅሞች ሊከሰት 

ከሚችለው ጉዳት  የበለጡ መሆናቸውን፣ በፍቃደኝነት ላይ የተመሠረተ ተሳትፎ 

መኖሩን፣ በመረጃ ላይ የተመሰረተ ፈቃደኝነት መኖሩን እና የተሳታፊዎችን 

ሚስጥራዊነት መጠበቅን ያካትታሉ። የጥበቃ ስጋቶችን ማጤን ሥነምግባር 

የተመላ ምርምር የማካሄድ አንድ አካል ተደርገው ይቆጠራሉ፤ ነገር ግን የምርምር 

ሥነ-ምግባር ከጥቃት ጥበቃ በላይ ይዘልቃል። 

  

• የጥቃት ጥበቃ ለምርምር ሁሉንም የተመራማሪዎቹን ባህሪ እና በምርምሩ 

ውስጥየለሚሳተፉ ግለሰቦች ያሉባቸውን የጥበቃ ስጋቶች ሁሉ ይመለከታል። ኃይል 

አለመመጣጠንን መረዳትን፣ ስልጣን እንዴት ያለአግባበ ጥቅም ላይ ሊውል 

እንደሚችል እና በሰራተኞች፣ በምርምር ተሳታፊዎች እና በማህበረሰቦች ላይ ጉዳት 

እንዳይደርስ ለመከላከል የሚረዱ አስፈላጊ እርምጃዎችን ማስቀመጥ እንዲሁም 

ለችግሮች ምላሽ የሚሆኑ ዘዴዎችን ማስቀመጥን ያካትታል። ከጥቃት ጥበቃ 

ከሠራተኞች ባህሪ የተነሳ የሚደርስ ጉዳትን፣ እንዲሁም በክትትል፣ ግምገማ እና 

በምርምር ሥራ አማካኝነት የሚደርሱ ጉዳቶችን ያጠቃልላል። 

የጥናት ሥነ ምግባር የጥቃት ጥበቃን ያጠቃልላል ነገር ግን ሁልጊዜ ሁሉንም የጥቃት 

ጥበቃ ስጋቶች በግልፅ አያንጸባርቅም። 



safeguardingsupporthub.org | እንዴት ደህንነቱ የተጠበቀ ክትትል፣ ግምገማ እና ምርምር| ሃምሌ 2021 2 

 

ደህንነቱ የተጠበቀ እና ስነምግባር ያለው ክትትል፣ ግምገማ እና 

ጥናትን ለማረጋገጥ ምን ያስፈልጋል? 

ደህንነቱ የተጠበቀ ክትትል፣ ግምገማ እና ምርምር መካሄዱን 

ለማረጋገጥ የሚከተለው መኖር አለበት: 

✓ ከሰራተኞች እና አጋሮች የሚጠበቁ የባህሪይ መመዘኛዎችን 

የሚያብራራ እና የሁሉም ውሎች አካል የሆነ ድርጅታዊ 

የስነምግባር ደንብ።  

✓ ለስራ ባልደረቦች ስልጠና እና ድጋፍ ለመስጠት እና 

አደጋዎችን ለመከታተል እና ለመቆጣጠር እና ለሪፖርቶች 

ምላሽ ለመስጠት የተሰየሙ የጥቃት ጥበቃ ተጠሪዎች። 

✓ ለጥቃት ጥበቃ ጉዳዮች  ምላሽ ለመስጠት የሚያገለግሎ 

የተለዩ የየሪፈራል የአሠራር መንገዶች እና የድጋፍ 

አገልግሎት  ።  

✓ ለጥቃት ጥበቃ ጉዳዮች ምላሽ ለመስጠት የሚያገለግሉ 

ሚናዎችን እና ኃላፊነቶችን በግልጽ የሚያስቀምጡ የጥቃት 

ጥበቃ ሪፖርት አቀራረብ ዘዴዎች 

✓ ደህንነቱ የተጠበቀ የመረጃ መሰብሰቢያ ዘዴዎችን ጨምሮ 

በጥቃት ጥበቃ የሰለጠኑ የክትትል እና ግምገማ ሰራተኞች 

እና ተመራማሪዎች (ከታች ይመልከቱ)  

✓ ተገቢዎቹ የጥቃት ጥበቃ እርምጃዎች በበቂ ሁኔታ 

ተግባራዊ መሆናቸውን ለማረጋገጥ በቂ ጊዜ፣ ግብአት እና 

በጀት  

✓ ሁሉንም የክትትል እና ግምገማ እና የምርምር ሥራዎችን 

ለመምራት ድርጅታዊ የሥነ ምግባር ማዕቀፍ – ይህ 

ከክትትል እና ግምገማ ዕቅድ ጋር ሊጣመር ይችላል። 
ለበለጠ መረጃ ደህንነት የተጠበቀ ፕሮግራም አዘገጃጀት እና 
ደህንነቱ የተጠበቀ የፕሮጀክት ክትትልና ጉብኝት ለማድረግ 
የሚረዱ 10 ጠቃሚ ምክሮች። 

 
በክትትል ግምገማ እና ምርምር ዑደት ውስጥ የጥቃት 
ጥበቃን እና ስነምግባርን እንዴት ማዋሃድ እንደሚቻል 

1.  እቅድ እና ንድፍ  

1.1 የአደጋ ስጋት ምዘና ያካሂዱ 

• በአንድ የተወሰነ ቦታ ላይ እና ከአንድ የተወሰነ የህብረተሰብ 

ክፍል ጋር (ለምሳሌ ለጥቃት የተጋለጡ ወይም የተገለሉ 

ቡድኖች) ከመሥራት ጋር ተያይዘው ሊከሰቱ የሚችሉትን 

የጥቃት ጥበቃ ስጋቶች ይገምግሙ እንዲሁም እነዚያን 

ስጋቶች እንዴት መቀነስ እንደሚቻል ያስቡበት።  

• በዐውዱ ወይም በፕሮግራም  ክንውን ወቅት የሚከሰቱ 
ማናቸውንም ለውጦች ግምት ውስጥ ለማስገባት ይረዳ 
ዘንድ የአደጋ ስጋት ምዘናው በቀጣይነት መከለስ እና 
መዘመን አለበት። 

 

የማንን ደህንነት ነው የምንጠብቀው  

በአስተማማኝ ክትትል ግምገማ  

እና ምርምር በኩል?  

 

በክትትል እና ግምገማ እና በምርምር እንቅስቃሴዎች 

ውስጥ የሚሳተፍ ማንኛውም ሰው፣ የሚከተሉትን 

ጨምሮ: 

→ የፕሮግራሙ ተሳታፊዎች እና መላው የማህበረሰብ 

አባላት  

→ የክትትል እና ግምገማ ሰራተኞች፣ በጎ ፈቃደኞች እና 

ተመራማሪዎች 

የክትትል እና ግምገማ ሥራ የጥበቃ ስጋት ምሳሌዎች፡- 

→ የሲቪል ማህበረሰብ ድርጅቶችን የሚወክል የክትትል እና 

ግምገማ በጎ ፍቃደኛ የአንድን ወጣት ወንድ ስልክ ቁጥር 

ከክትትል መረጃ ውስጥ ያገኝና ወሲባዊ እና ተገቢ ያልሆኑ 

መልዕክቶችን ይልክለታል። 

→ ከቤቷ ወደ የምርምር እንቅስቃሴ ቦታ ሄዳ የምትመለስ 

ሴት ልጅ በዚያ ጉዞ ላይ በማህበረሰቡ አባላት ጥቃት 

ወይም ትንኮሳ ይደርስባታል።  

→ አንድ ከፍተኛ የክትትል እና ግምገማ ሰራተኛ ለአንድ 

መለስተኛ የክትትል እና ግምገማ ሰራተኛ አግባብ ያልሆነ 

ባህሪይን ያሳያል።  

→ አንድ የማህበረሰቡ አባል በቃለ መጠይቅ ወቅት በአንድ 

የሲቪል ማህበረሰብ ድርጅት ሰራተኛ አግባብ ባልሆነ 

መንገድ የተነካበትን ክስተት ይፋ አድርጓል።  

→ አንዲት ወጣት ሌሎች ሊሰሙ በሚችሉበት ክፍት ቦታ 

ላይ የግል መረጃዋን ለአንድ ተመራማሪ ካካፈለች በኋላ 

በማህበረሰቡ ውስጥ መገለል ይገጥማታል።  

→ አንድ ተሳታፊ መረጃ ሰብሳቢውን ቃለ መጠይቁን 

እንዲያደርግ ቤታቸው ውስጥ ጋብዘው ሳለ መረጃ 

ሰብሳቢው የቤት ውስጥ ጥቃት መፈጸሙን የሚያሳዩ 

ማስረጃዎችን ይመለከታል።  

እነዚህ አደጋዎች በክትትል፣ ግምገማ እና ምርምር 
እንቅስቃሴዎች ወቅት በማንኛውም ጊዜ ሊያጋጥሙ 

ይችላሉ: 

→ የእቅድ እና የንድፍ ደረጃ 

→ በአንድ ቦታ ውስጥ መረጃ መሰብሰብ 

→ የመረጃ አስተዳደር እና ትንተና 

→ ስርጭት 

ለተጨማሪ መረጃ የሚከተለውን ያንብቡ: ከጥቃት ጥበቃ 

https://safeguardingsupporthub.org/documents/how-design-and-deliver-safe-programmes?language=en
https://safeguardingsupporthub.org/sites/default/files/2021-01/448full.pdf
https://safeguardingsupporthub.org/sites/default/files/2021-01/448full.pdf
https://safeguardingsupporthub.org/sites/default/files/2021-01/448full.pdf
https://safeguardingsupporthub.org/what-safeguarding
https://safeguardingsupporthub.org/what-safeguarding
https://safeguardingsupporthub.org/what-safeguarding
https://safeguardingsupporthub.org/what-safeguarding

1.2 የአካባቢን ሁኔታ እና በዚያ የሚገኘውን የህብረተሰብ ክፍል 

ስለአካባቢው አውድ ዕውቀት እና ግንዛቤ ማግኘቱ ክትትል፣ ግምገማ እና ምርምር በትክክል መዘጋጀቱን ያረጋግጣል፣ 
የምርምር ተሳታፊዎችን ይጠብቃል እና ጉዳት ማድረስን ያስቀራል። በሚቻልበት ጊዜ የሚከተሉትን ለመለየት 

እንዲያግዙ የተለያዩ የማህበረሰብ አባላትን እና/ወይም የማህበረሰብ አቀፍ ድርጅቶችን ያካትቱ: 

✓ የት እና በምን አይነት ሁኔታዎች የማህበረሰቡ አባላት ደህንነት ይሰማቸዋል/ደህንነታቸው ይቀንሳል። 

✓ ለወሲባዊ ብዝበዛ፣ ጥቃት እና ወሲባዊ ትንኮሳ የበለጠ ተጋላጭ የሆኑ ቡድኖች፣ ብዙ ጊዜ የማይካተቱ ወይም 

ለመድረስ አስቸጋሪ የሆኑ ቡድኖች። ለእነዚህ ቡድኖች ተሳትፎ እንቅፋት የሚሆኑ ጉዳዮችን እና እነሱን ለማሸነፍ 

የሚሆኑ መፍትሄዎችን ይለዩ። 

✓ ጉዳት ማድረስን እንዲሁም ተሳታፊዎችን ማሸማቀቅን እና ዳግመኛ ለህሊና ስቃይ ማጋለጥን ለማስቀረት ይረዳ ዘንድ 

በምርምሩ ወቅት የትኛው ቋንቋ እና የትኛዎቹ ቃላቶች ጥቅም ላይ ቢውሉ ተገቢ ይሆናል? ወሲባዊ ብዝበዛ ጥቃት እና 

ትንኮሳ ላይ ምርምር በሚካሄድበት ጊዜ ቋንቋ እንዴት ግምት ውስጥ መግባት እንዳለበት የሚያትተውን የመረጃ እና 

ድጋፍ ማዕከል የአሠራር ማስታወሻ ይመልከቱ። 

✓ አንድ ግለሰብ በአፋጣኝ የጥቃት አደጋ ውስጥ መሆኑን ለመጠቆም በተለምዶ ጥቅም ላይ የሚውሉ ማናቸውም 

ኮዶች ወይም የእጅ ምልክቶች። 

በገሃዱ አለም የሚገኙ ልምዶችን በተመለከተ ተጨማሪ መረጃ ለመስማት በምርምር ሥራ ውስጥ የጥቃት ጥበቃ ሁኔታ 

ላይ ክትትል ማደረግ የሚለውን ስፖትላይት በተሰኘ የፖድካስት ዝግጅት ላይ የቀረበውን ያዳምጡ። 

 

1.3 የሪፈራል የአሠራር መንገድን እና የሪፖርት ማቅረቢያ ዘዴዎችን ይለዩ  

የክትትል እና ግምገማ ሠራተኞች እንዲሁም ተመራማሪዎች የወሲባዊ ብዝበዛ፣ ጥቃት እና ትንኮሳ ጥቆማዎች 
ሲደርሷቸው ወይም የጥቃት ጥበቃ ጉዳዮች ሲያጋጥሟቸው ምላሽ ለመስጠት ብቁ ይሆኑ ዘንድ፣ የሪፖርት ማቅረቢያ 
ስልቶች እና የሪፈራል አሠራር መንገዶች፣ የክትትል፣ የግምገማ እና የምርምር ሥራዎች ከመጀመራቸው በፊት መለየት 

እና መዘጋጀት አለባቸው። ለምሳሌ በአባሪው ውስጥ ያለውን ሁኔታ 1ን ይመልከቱ። 

• ማህበረሰቦች እና ተሳታፊዎች ስለ ክትትል፣ ግምገማ ወይም የምርምር እንቅስቃሴ ግብረመልስ የሚሰጡበት 

ደህንነቱ የተጠበቀ የግብረመልስ እና የሪፖርት ማድረጊያ መንገዶችን ይንደፉ ወይም ይለዩ። ማህበረሰብን 

መሰረት ያደረገ ቅሬታ ማቅረቢያ ዘዴ (CBCM) እንዴት መንደፍ እና ማስተዳደር እንደሚቻል ይመልከቱ።  

• የአካባቢውን የሪፖርት ማቅረቢያ ህጎች እና አካሄዶች፣ እና ሂደቱ እና ውጤቱ ምን ሊሆን እንደሚችል ይለዩ። 

የግዴታ ሪፖርት ማድረግን የሚጠይቁ ጉዳዮችን የምርምር ቡድኑ እንዴት እንደሚያስተናግድ ከመጀመሪያው እቅድ 

ያውጡ። ለምሳሌ የወንጀል ክሶችን፣ ህጻናትን፣ አቅመ ደካሞችን ወይም ለጥቃት ወይም ጉዳት የተጋለጡ ሰዎችን 

የሚመለከቱ ውንጀላዎች።  

• የክትትል፣ ግምገማ እና ምርምር ሥራ በሚከናወንበት አካባቢ የሚገኙ የድጋፍ አገልግሎቶችን እና የሪፈራል አሠራር 

መንገዶችን መዘርዝር የማዘጋጀት ሥራ ያከናውኑ የማህበረሰቡን ተወካዮች ወይም ተሳታፊዎችን በማሳተፍ የድጋፍ 

አገልግሎቶቹ እና የሪፈራል አሠራር መንገዶቹ በቡድኑ ዘንድ ተቀባይነት እንዳላቸው እና ደህንነታቸው የተጠበቀ ነው 

ተብለው የሚታሰቡ መሆናቸውን ያረጋግጡ (ለምሳሌ ፖሊሶች እምነት የሚጣልባቸው አይነት ተደርገው ይታያሉ 

ወይ? የምክር አገልግሎቶቹ ለታዳጊ ወጣቶች  ተስማሚ አሠራር ያላቸው ናቸው ወይ?)። የሚገኙ፣ የታመኑ ወይም 

ተደራሽ የሆኑ የሪፈራል አገልግሎቶች (ለምሳሌ ራቅ ባሉ አካባቢዎች) እጥረት ባለባቸው ሁኔታዎች ለሚያስፈልጋቸው 

ሰዎች ድጋፍ መገኘቱን ለማረጋገጥ ዝግጅት መደረግ አለበት። 

 

1.4 መረጃ ሰብሳቢዎችን እና ተመራማሪዎችን በጥንቃቄ ይምረጡ ወይም ይቅጠሩ 

በመረጃ አሰባሰብ ውስጥ የሚሳተፉ ሁሉም ሰራተኞች (አማካሪዎችን፣ መረጃ ሰብሳቢዎችን፣ ተርጓሚዎችን እና በጎ 

ፍቃደኞችን ጨምሮ) ደህንነቱ የተጠበቀ የምልመላ አሠራርን በመከተል መቀጠር አለባቸው፣ ስጋቶቹን ለመረዳት 

በአባሪው ውስጥ ያለውን ሁኔታ 3ን እና በ አስተማማኝ ምልመላ ላይ የተዘጋጀውን የመረጃና ድጋፍ ማዕከል ዌቢናር 
ይመልከቱ። 

https://safeguardingsupporthub.org/podcast/spotlight-monitoring-safeguarding-research

• በመረጃ አሰባሰብ ላይ የሚረዱ ግለሰቦችን በሚመለምሉበት ጊዜ በቃለ መጠይቅ ወቅት የተለዩ ጥያቄዎችን መጠየቅ 

እና  የዋቢዎችን ምስክርነት እንደ ማግኘት ያሉ በቂ የጀርባ ታሪክ ምርመራዎችን ያድርጉ። ከልጆች ወይም ከፍተኛ 

ተጋላጭነት ካላቸው ቡድኖች ጋር በሚሰሩበት ጊዜ የግልጽነት ፍተሻዎች መከናወን አለባቸው። 

• የውጭ አማካሪዎችን ጨምሮ ሁሉም አዳዲስ ሰራተኞች ለድርጅቱ የስነ ምግባር ደንብ ያላቸውን ቁርጠኝነት 

ማንበባቸውን እና መፈረማቸውን ያረጋግጡ፤ ለመመሪያ የመረጃና ድጋፍ ማዕከል አካታች የደህንነት ጥበቃ 

የሥነምግባር ደንብ ን ይመልከቱ። 

1.5 መረጃን ደህንነቱ በተጠበቀ  ሁኔታ ለመሰብሰብ ይረዳ ዘንድ ተገቢ የሆኑ ዘዴዎችን፣ አቀራረቦችን እና 

መሳሪያዎችን ያዘጋጁ 

የክትትል፣ ግምገማ እና ምርምር ዘዴዎችና መሳሪያዎች ከተወካይ ቡድኑ ጋር ሥራ በሚሠራበት ጊዜ ከአውድ አንጻር 
አግባብነት ያላቸው መሆኑን ለማረጋገጥ ከማህበረሰብ ጋር በተካሄዱ ምክክሮች እና በአደጋ ስጋት ምዘና ወቅት የተገኙ 

መረጃዎችን ግምት ውስጥ ያስገቡ መሆን አለባቸው።  

በመረጃ ላይ የተመሠረተ ፈቃድ የሚገኝባቸውን 

የአሠራር ቅደም ተከተሎች እና ለተሳታፊዎች 

ተስማሚ የሆኑ ቅጾችን ይንደፉ።  

• የክትትል፣ የግምገማ እና የምርምር ተግባራት የት 

እና እንዴት እንደሚከናወኑ በግልጽ የሚያሳዩ 

ፕሮቶኮሎችን እንዲሁም የመረጃ ሰብሳቢ 

ቡድኖችን መቆጣጠሪያ መመሪያ ያዘጋጁ።  

• ከሥነ ምግባር አንጻር ምን ዓይነት የመረጃ 

አሰባሰብ ለምርምርዎ ተስማሚ እንደሆነ ያስቡ። 

ለምሳሌ፣ ስሱበሆኑ ጉዳዮች ላይ በሚወያዩበት ጊዜ 

ከትኩረት ቡድን ውይይት ይልቅ የአንድ ለአንድ ቃለ 

ምልልስ የበለጠ ተገቢ ሊሆን ይችላል: ደህንነቱ 

በተጠበቀ ሁኔታ ስለ ወሲባዊ ብዝበዛ፣ ጥቃት እና 

ወሲባዊ ትንኮሳ እንዴት ምርምር ማድረግ 

እንደሚቻል የመረጃና ድጋፍ ማዕከልን ይመልከቱ። 

• የምርምር ንድፎችን አደጋዎች እና ጥቅሞች 

ግምት ውስጥ ያስገቡ፣ ስሜታዊ ለሆኑ ጉዳዮች፣  

አይነታዊ፣ በትረካ ላይ የተመሰረቱ እና አሳታፊ 

አቀራረቦች  ከመጠናዊ አቀራረቦች ይልቅ የተሻሉ 

ሊሆኑ ይችላሉ።  

• የመረጃ መሰብሰቢያ መሳሪያዎችን በሚነድፉበት ጊዜ የሚከተሉትን ያስታውሱ: 

✓ የተሳሳተ ትርጉም ሊሰጡ፣ ሊያገልሉ ወይም ሊያሳፍሩ የሚችሉ ቃላትን አለመጠቀም ለበለጠ መረጃ ወሲባዊ 
ብዝበዛ፣ ጥቃት እና ወሲባዊ ትንኮሳ ላይ ጥናትና ምርምር በሚከናወንበት ጊዜ ቋንቋን እንዴት ግምት ውስጥ 
ማስገባት እንደሚቻል የሚያሳየውን የመረጃና ድጋፍ ማዕከል የአሠራር ማስታወሻን ይመልከቱ። 

✓ ጎጂ የስርአተ ጾታ ልማዶችን የሚያቀርቡ ወይም ተሳታፊዎችን የሚያገሉ ታሪኮችን ወይም ምሳሌዎችን 
ላለመጠቀም። 

✓ ግለሰቡ ተለይቶ እንዲታወቅ የሚያደርግ ወይም ለአደጋ የሚያጋልጥ የግል መረጃ አለመጠየቅ። 

✓ መሣሪያዎች ለተሳታፊዎች ትርጉም የሚሰጡ መሆናቸውን፣ ጥንቃቄ በተመላባቸው ቃላት የተዘጋጁ 
መሆናቸውን እንዲሁም በቂ ድጋፍ በሌለበት ሁኔታ ውስጥ ጭንቀት የሚያስከትሉ አለመሆናቸውን ለማረጋገጥ 
ሁልጊዜም ቢሆን መሣሪያዎችን አስቀድሞ መፈተሽ። 

በመረጃ ላይ የተመሠረተ ፈቃድ ማለት ግለሰቦች የሚከተሉትን 

ይገነዘባሉ ማለት ነው:  

→ ምን አይነት መረጃ እየተሰበሰበ ነው፣ እንዴት እና ለምን። 

→ በተሳትፏቸው ምክንያት በግል ሊደርሱባቸው የሚችሉ አደጋዎች ወይም 

ሊቀበሏቸው የሚችሉ ጥቅሞች ካሉ እነርሱ ምንድን ናቸው?  

→ መረጃው እንዴት ጥቅም ላይ እንደሚውል፣ ማን ማን ሊያገኘው እንደሚችል 

እና እንዴት ደህንነቱ ተጠብቆ እንደሚቀመጥ። 

→ መረጃው ለምን ያህል ጊዜ ተቀምጦ እንደሚቆይ እና ከዚያ ጊዜ በኋላ  እንዲጠፋ 

እንደሚደረግ። 

→ ለመሳተፍ ፈቃደኛ አለመሆን ከድርጅቱ ጋር ያላቸው ግንኙነት ወይም ከድርጅቱ 

የሚያገኙት ድጋፍ ላይ ተጽእኖ እንዳማያሳድር።  

→ በማንኛውም ጊዜ ለመሳተፍ ወይም ውሂባቸው እንዲከማች ወይም ሪፖርት 

እንዲደረግ የሰጡትን ፈቃዳቸውን ማንሳት እንደሚችሉ። 

→ ሪፖርት በማድረግ ግዴታ ምክንያት በምን ምክንያቶች ሚስጥራዊነት ሊጣስ 

እንደሚችል። ለምሳሌ አንድ ተሳታፊ ወይም ግለሰብ ሊደርስበት የሚችል 

የድንገተኛ አደጋ ስጋት ያለበት እንደሆነ ወይም የአንድ ህጻን ልጅ ደህንነት አደጋ 

ላይ ከሆነ። ይህም እንደ አካባቢው ሁኔታ ጥቆማ ማቅረብን ግዴታ የሚያደርጉ 

ህግጋት መኖራቸው ላይ ተመሥርቶ የሚለያይ ነው።  

 

https://safeguardingsupporthub.org/documents/rsh-inclusive-safeguarding
https://safeguardingsupporthub.org/documents/rsh-inclusive-safeguarding
https://safeguardingsupporthub.org/documents/rsh-inclusive-safeguarding
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-consider-language-when-researching-sexual-exploitation-abuse-and-sexual-harassment
https://safeguardingsupporthub.org/documents/how-consider-language-when-researching-sexual-exploitation-abuse-and-sexual-harassment
https://safeguardingsupporthub.org/documents/how-consider-language-when-researching-sexual-exploitation-abuse-and-sexual-harassment
https://safeguardingsupporthub.org/documents/how-consider-language-when-researching-sexual-exploitation-abuse-and-sexual-harassment

✓ ተሳታፊዎችን ሊያሳፍሩ፣ ሊጎዱ ወይም በድጋሚ ለህሊና ስቃይ ሊዳርጉ የሚችሉ ጥያቄዎችን አለመጠየቅ። 
ለበለጠ መረጃ ደህንነቱ በተጠበቀ ሁኔታ ስለ ወሲባዊ ብዝበዛ፣ ጥቃት እና ወሲባዊ ትንኮሳ እንዴት ምርምር 
ማድረግ እንደሚቻል የሚለውን የመረጃ እና ድጋፍ ማዕከል የአሠራር ማስታወሻ ይመልከቱ።። 

ተንቀሳቃሽ ስልኮችን ወይም የበይነ መረብ መድረኮችን ለመረጃ አሰባሰብ እና ግንኙነት ለመጠቀም ካሰቡ በመሳሪያዎች 
ዲዛይን እና አተገባበር ጋር የተያያዙ ተጨማሪ ጉዳዮች አሉ።  

 

1.6 መረጃ ሰብሳቢዎችን እና ተመራማሪዎችን ያሰልጥኑ  

ሁሉም የክትትል እና ግምገማ ሰራተኞች እና ተመራማሪዎች የክትትል፣ የግምገማ እና የምርምር ስራዎችን ደህንነታቸው 
በተጠበቀ ሁኔታ እንዴት ማከናወን እንደሚችሉ  ስልጠና መውሰዳቸው አስፈላጊ ነው።  

• የጥቃት ጥበቃ ስልጠና ለሁሉም ክትትል እና ግምገማ ሰራተኞች እና ተመራማሪዎች መሰጠት አለበት፤ እንዲሁም 

ከእያንዳንዱ የመረጃ አሰባሰብ እንቅስቃሴ እና ከማህበረሰቡ ፍላጎቶች አንጻር የተበጀ መሆን አለበት። ስልጠናው 

የሚከተሉትን ማካተት አለበት፡- 

✓ ስጋቶችን እንዴት መለየት፣ ምላሽ መስጠት እና ሪፖርት ማድረግ እንደሚቻል፣ የስነምግባር ደንቡን እና በመረጃ 
የተደገፈ የፈቃደኛነት መርሆዎችን ጨምሮ የሁሉም አግባብነት ያላቸው የሥራ ሂደቶች እና የአሠራር ቅደም 
ተከተሎች ዝርዝር። 

✓ ስሱ የሆኑ ርእሰ ጉዳዮች ላይ ምርምር በሚደረግበት ጊዜ ምስጢራዊነትን መጠበቅን፣ ፍርድ ሳያሳልፉ 
ማዳመጥን፣ እና አስጨናቂ፣ አሳፋሪ እና አሰቃቂ ጉዳዮችን ማስተዳደርን እና ሪፈር ማድረግን እንዲሁም ጉዳት፣ 
ሃፍረት እና ዳግመኛ የህሊና ስቃይ ሳያደርሱ ስሱ ጥያቄዎች መጠየቅን ጨምሮ በሚና ተውኔቶች እና 

በሙከራዎች አማካኝነት ቁልፍ የምርምር ክህሎቶችን የመለማመጃ እድሎች (ለምሳሌ:- የሥነ ልቦና 

የመጀመሪያ ደረጃ ዕርዳታ)። ደህንነቱ በተጠበቀ ሁኔታ ስለ ወሲባዊ ብዝበዛ፣ ጥቃት እና ወሲባዊ ትንኮሳ እንዴት 
ምርምር ማድረግ እንደሚቻል የሚለውን የመረጃና ድጋፍ ማዕከል የአሠራር ማስታወሻ ይመልከቱ። 

ለተጨማሪ፣ የጥቃት ጥበቃ ድጋፍ ኢ-ትምህርትን ይመልከቱ። 

 

2 የመረጃ መሰብሰብ  
በመረጃ ሰብሳቢዎችና በተሳታፊዎች መካከል የኃይል አለመመጣጠን አለ። የክትትል እና ግምገማ ሰራተኞች እና 

ተመራማሪዎች የሚጠየቁትን የጥያቄ አይነት፣ ጥያቄዎች የሚጠየቁበትን መቼት እና ማንን ማካተት ወይም ማግለል 

እንዳለባቸው የመወሰን ስልጣን አላቸው። በመረጃ አሰባሰብ ሂደት ውስጥ በአጠቃላይ በነፃነት መንቀሳቀስ ይችላሉ። ይህ 

የክትትል እና ግምገማ ሰራተኞችን እና ተመራማሪዎችን በስልጣን ኃይል ቦታ ያስቀምጣቸዋል፤ ይህም ወደሚከተሉት 

ተግዳሮቶች ሊመራ ይችላል:- 

• አንድ ሰው የመሳተፍ ግዴታ እንዳለበት ሲሰማው ወይም እምቢ ማለት ካልቻለ በመረጃ ላይ የተመሠረተ፣ የውዴታ 

ፈቃዱን የማግኘት ችግር።  

• አንድ ተሳታፊ በጥናቱ ላይ እምነት ካጣ ወይም ደህንነት ካልተሰማው ወሲባዊ ብዝበዛ፣ ጥቃት እና ወሲባዊ ትንኮሳን 

ሪፖርት የማድረግ እንቅፋቶች ሊባባሱ ይችላሉ።  

• በጥፋተኛው የበቀል ምላሽ ወይም በሰፊው ማህበረሰብ መገለል ሊከሰት ይችላል በሚል ምክንያት የወሲባዊ ብዝበዛ፣ 

ጥቃት እና ወሲባዊ ትንኮሳ ክስተትን ሪፖርት የማድረግ ፍርሃት።  

ይህ በመረጃ አሰባሰብ ላይ እንዴት ተጽዕኖ እንደሚያሳድር ለመረዳት እባክዎን ሁኔታ 4ን በአባሪው ውስጥ ይመልከቱ። 

2.1 በመረጃ አሰባሰብ እንቅስቃሴዎች ወቅት የተሳታፊዎችን ግላዊነት እና ደህንነት ያረጋግጡ 

መረጃን በሚሰበስብበት ጊዜ የተሳታፊዎችን ግላዊነት እና ደህንነት መጠበቅ አስፈላጊ ነው። መረጃ በሚሰበሰብበት ጊዜ 

የሚከተሉትን ማድረግ አለብዎት: 

https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/learning

✓ የመረጃ መሰብሰቢያ ጊዜ እና ቦታ ደህንነቱ የተጠበቀ ጉዞን ለማድረግ እንደሚያስችል እና የተሳታፊዎችን 

ግላዊነት እንደሚጠብቅ ያረጋግጡ። ይህም በተለይ በቀን ቢንቀሳቀሱ ደህንነት ለሚሰማቸው ለሴቶች እና 

ለልጃገረዶች በጣም አስፈላጊ ነው። 

✓ ቃለመጠይቆች ወይም የትኩረት ቡድን ውይይቶች በተመሳሳይ ፆታ አስተባባሪዎች መደረጋቸውን ያረጋግጡ 

እንዲሁም የሚቻል ከሆነ መረጃ አሰባሰቡ በጥንድ ወይም በቡድን መሆን አለበት። 

✓ ማህበረሰቦች እና የምርምር ተሳታፊዎች በተመራማሪዎች ማንነት እንዲተማመኑ የክትትል እና ግምገማ ሰራተኞች 

እና ተመራማሪዎች ፎቶ ያለበት መታወቂያ ወይም ሌላ መለያ ሰነድ መያዛቸውን ያረጋግጡ። ለተመራማሪዎች 

እና ለምርምር ተሳታፊዎች ተገቢ እና ደህንነቱ የተጠበቀ ሆኖ ከተገኘ ብራንድ ያለው ቲሸርት ወይም ሌላ መለያ 

ቁሳቁሶችን እንዲለብሱ ሊመከር ይችላል፣ ነገር ግን ይህ እንደየ አውዱ የሚለያይ ስለሚሆን ስለሚሆን በአደጋ ስጋት 

ምዘናው አስፈላጊነቱ ተለይቶ መታወቅ አለበት።  

✓ በመረጃ ላይ የተመሰረተ ፈቃደኝነት ከተሳታፊዎች መገኘቱን እና የግዴታ የሪፖርት ማቅረቢያ ሂደቶችን 

መረዳታቸውን ያረጋግጡ፣ ያልተማሩ ከሆኑ ቅጾች መተርጎም ወይም መነበብ አለባቸው። በመረጃ ላይ የተመሠረተ 

ፈቃድን በሚፈልጉበት ጊዜ የታሰቡት የምርምር ተሳታፊዎች በዚያ መሰረት መሳተፍ ስለመፈለጋቸው በመረጃ ላይ 

የተመሰረተ ውሳኔ እንዲወስኑ የድርጅቱ የመንከባከብ እና ከጥቃት የመጠበቅ ሀላፊነት ምን እንደሆነ በግልፅ ያስረዱ። 

✓ እንደ ወላጅ/ተንከባካቢ/አሳዳጊ ፈቃድ ማግኘትን የመሳሰሉ ከወጣቶች/ልጆች ጋር አብሮ ለመስራት አግባብነት 

ያላቸው ሂደቶች (ለመሳተፍ ከልጁየተገኘ የቃል ወይም የጽሁፍ ስምምነት) መፈጸማቸውን መኖራቸውን 

ያረጋግጡ። 

✓ በመረጃ መሰብሰብ እንቅስቃሴው ጅማሬ ላይ ማህበረሰቦች እና ተሳታፊዎች መጠቀም ስለሚችሏቸው 

የግብረመልስ እና ሪፖርት ማድረጊያ መንገዶች ግንዛቤ መጨበጣቸውን ያረጋግጡ (ለምሳሌ :- መረጃውን በቃል 

በማካፈል፣ የመረጃ መዘርዝር ወይም በራሪ ወረቀቶችን በማደል ወዘተ) 

✓ የግል መረጃ ሁል ጊዜ አስተማማኝ እና ደህንነቱ የተጠበቀ መሆኑን እና በሞባይል ስልኮች እና መሳሪያዎች ላይ 

የሚሰበሰቡ መረጃዎች በይለፍ ቃል የተጠበቁ እና በመረጃ ሰብሳቢው/ተመራማሪው ብቻ የሚገኙ መሆናቸውን 

ያረጋግጡ። 

✓ ቃለመጠይቆችን ለመቅዳት እና ፎቶዎችን ለማንሳት ወይም ለመጠቀም ሁል ጊዜ የተሳታፊዎችን ፍቃድ ይጠይቁ። 

ፎቶግራፍ ማንሳት በአደጋ ስጋት ምዘና ውስጥ መካተት አለበት፣ ምክንያቱም በአንዳንድ ሁኔታዎች ተሳታፊዎች 

አይሆንም ማለት አይችሉም። 

ለበለጠ መረጃ እባክዎን ደህንነቱ የተጠበቀ የፕሮጀክት ክትትልና ጉብኝት ለማድረግ የሚረዱ 10 ጠቃሚ ምክሮች። 

2.2 በመረጃ አሰባሰብ ወቅት የሚደርሱ ማናቸውንም የጥቃት ጥበቃ ሪፖርቶች በአግባቡ መያዛቸውን 

ያረጋግጡ 

ምንም እንኳን የመረጃ መሰብሰቡ ጉዳይ ባይሆንም እንዲሁም በዚያ ወቅት ከሚከናወነ ተግባር ጋር ግንኙነት 
ባይኖረውም የወሲባዊ ብዝበዛ፣ ጥቃት እና ወሲባዊ ትንኮሳ ክስተቶች ወይም የጥቃት ጥበቃ ስጋቶችን በክትትል፣ 
ግምገማ እና በምርምር ተግባራት ወቅት ሪፖርት ሊደረጉ ይችላሉ። ለምሳሌ፣ ጉዳዩ በሰፊው ፕሮግራም ውስጥ ወይም 
በቤት ወይም በማህበረሰብ ውስጥ የተከሰተ ክስተት ሊሆን ይችላል። ለክትትል እና ግምገማ ሰራተኞች እና 
ተመራማሪዎች ይህንን መረዳት አስፈላጊ ነው።  

• የክትትል እና ግምገማ ሰራተኞች እና ተመራማሪዎች የተሳታፊዎችን ምስጢራዊነት የመጠበቅ ስነ ምግባራዊ 

ግዴታቸው ጉዳት፣ ጥቃት እና ብዝበዛን ሪፖርት ከማቅረብ ህጋዊ ግዴታቸው ጋር በሚጋጭበት ሁኔታ 

ውስጥ ሊገኙ ይችላሉ።  

• የክትትል እና ግምገማ ሰራተኞች እና ተመራማሪዎች በዕቅድ ዝግጅት ወቅት ተለይተው የታወቁትን የየአካባቢው 

ሪፖርት ማቅረቢያ ህጎችን እና ሂደቶችን ማወቅ አለባቸው። ሁሉም የክትትል እና ግምገማ ሰራተኞች እና 

ተመራማሪዎች የግዴታ ሪፖርት ማድረግ የሚጠይቁ ጉዳዮችን የማስተናገጃ እቅድን ማወቅ አለባቸው። ይህ 

የተሳታፊዎቹ ደህንነት በፍጥነት ሊደርስ የሚችል አደጋ የተጋረጠበት መሆኑ በታወቀባቸው ሁኔታዎች ውስጥ አስፈላጊ 

ሊሆን ይችላል (ለምሳሌ ወሲባዊ ጥቃት፣ ህጻናትን የሚያካትቱ ክስተቶች)።  

• የክትትል እና ግምገማ ሰራተኞች እና ተመራማሪዎች በእቅድ ዝግጅት ወቅት የተቀመጡትን የሪፈራል የአሠራር 

መንገዶች ማወቅ እና አንድ የጥቃት ክስተትን በተመለከተ በቂ መረጃ እና የተስተዋሉ ጉዳዮች ባሉበት ሁኔታ  

የምርምር ተሳታፊዎችን አግባብነት ወዳለው የሪፈራል መንገድ ማመላከት መቻል አለባቸው።    

https://safeguardingsupporthub.org/sites/default/files/2021-01/448full.pdf

• ሁሉም የምርምር ተሳታፊዎች ተመራማሪዎች ወይም ክትትል እና ግምገማ ሰራተኞች የታዩትን ወይም 

የጥናቱ አካል ሆነው የተገለጹትን ክስተቶች ወይም ስጋቶች ሪፖርት የማድረግ ግዴታቸው በምን ሁኔታዎች 

ውስጥ እንደሆነ መረዳት አለባቸው።  ለምሳሌ የጥናት ተሳታፊው በቤት ውስጥ ለአደጋ የተጋለጠ  ከሆነ እና ይህም 

ጥናቱ እየተካሄደ ባለበት ወቅት ከተስተዋለ ወይም ለውይይት ከቀረበ ድርጅትዎ ይህንን ሁኔታ አስመልክቶ ምን 

እንደሚያደርግ  አስቀድመው በግልጽ ይወቁ።  

በአንዳንድ ሁኔታዎች ውስጥ ሪፖርት ማድረግ ሴቶችን እና ህጻናትን በበለጠ የጥቃት እና የበደል አደጋ ውስጥ 
እንደሚጥላቸው እና በባሰ ሁኔታ ተጋላጭ እንደሚያደርጋቸው ማወቅ ያስፈልጋል። ይህም በጥንቃቄ ሊታሰብበት 
የሚገባ እና ሁሉም ድርጊቶች የሚመለከተውን ግለሰብ የሚጠቅሙ መሆን አለባቸው። ወሲባዊ ብዝበዛ፣ ጥቃት እና 
ወሲባዊ ትንኮሳ ላይ ደህንነቱ በተጠበቀ ሁኔታ እንዴት ምርምር ማድረግ እንደሚቻል ይመልከቱ። የሚለውን የመረጃ 
እና የድጋፍ ማዕከል የአሠራር ማስታወሻ ይመልከቱ። 

2.3 የክትትል እና ግምገማ ሰራተኞችን እና ተመራማሪዎችን ደህንነት  ያረጋግጡ 

በመረጃ አሰባሰብ ወቅት ከማንኛውም ጉዳት ይጠበቁ ዘንድ የሁሉንም የክትትል እና ግምገማ ሰራተኞች እና 

ተመራማሪዎች ደህንነት እና ግለ ደህንነት ለማረጋገጥ ተገቢ እርምጃዎችን መተግበሩ አስፈላጊ ነው። 

• የመረጃ አሰባሳቢ ቡድኖች በሩቅ ወይም በአዲስ አካባቢዎች እንቅስቃሴዎችን ማካሄድ ያስፈልጋቸው እንደሆነ 

ከአካባቢያዊ ባለስልጣናት ተገቢውን ፈቃድ እና ድጋፍ ይጠይቁ እንዲሁም ጥልቅ የየጸጥታ ሁኔታ ማጣራትን 

ያከናውኑ።  

• ለአደጋ የሚያጋልጣቸው እንደሆነ ለማወቅ የመረጃ ሰብሳቢዎችን ጾታ፣ ወሲባዊ ዝንባሌ እና ሌሎችም ባህሪያት 

መረጃ ከሚሰበሰብበት አውድ ወይም ቦታ ጋር በማያያዝ ግምት ውስጥ ያስገቡ። 

• የክትትል ጉብኝቶች ወይም እለታዊ የደህንነት ‘ጥየቃዎች’ በስልክ ወይም በዋትስአፕ ለሁሉም የመረጃ አሰባሰብ 

ቡድኖች መደረግ አለባቸው። በተቻለ መጠን መረጃ ሰብሳቢዎች በጥንድ ወይም በአነስተኛ ቡድኖች መሥራት 

አለባቸው። 

• ስሱ በሆኑ ርእሰ ጉዳዮች ላይ መሥራት የሚያሳድረውን ተጽእኖ ጨምሮ በክትትልና ግምገማ ሠራተኞች እንዲሁም 

በተመራማሪዎች ላይ ሊደርሱ የሚችሉ አካላዊ እና አእምሯዊ የአደጋ ስጋቶችን ግምት ውስጥ ያስገቡ። 

በስልጠናው ውስጥ ሙያዊ ድንበሮችን እንዴት ማቆየት እንደሚቻል ምክርን ያካትቱ እንዲሁም የማጠቃለያ ክፍለ 

ጊዜዎችን፣ ቁጥጥርን ወይም የምክር አገልግሎቶችን የመሳሰሉ ተገቢ ራስን የመንከባከባከቢያ ድጋፎች ለሰራተኞች 

መቅረባቸውን ያረጋግጡ። በወሲባዊ ብዝበዛ፣ ጥቃት እና ወሲባዊ ትንኮሳ ላይ ደህንነቱ የተጠበቀ  ምርምር እንዴት 

እንደሚካሄድ የሚለውን የመረጃ እና ድጋፍ ማዕከል የአሠራር ማስታወሻ ይመልከቱ። 

•  እንደ ተማሪዎች ፣ በጎ ፈቃደኞች ባሉ ጀማሪ ሰራተኞች ወይም መረጃ ሰብሳቢዎች እና ለምሳሌ ማስፈራራትን፣ 

ትንኮሳን እና ማስገደድን የመሳሰሉ የጥበቃ ስጋቶችን ሊፈጥሩ የሚችሉ የቆዩ ሰራተኞች መካከል የሚኖረውን 

የተመጣኝ ያልሆነ የሃይል ግንኙነት እውቅና ይስጡ።  

 

3 ትንታኔ፣ ሪፖርት ማድረግ እና የመረጃ መጋራት  

3.1 የመረጃ ጥበቃ እና ግላዊነትን ያረጋግጡ 

ተሳታፊዎችን ለመጠበቅ እና የግላዊነት መብታቸውን ለማስጠበቅ የግለሰቦች መረጃ በሚስጥር እና የማን መሆኑ 

በማይታወቅ መልኩ መቀመጥ አለበት። 

• ሁሉም የተተነተኑ መረጃዎች ማንነታቸው እንዳይታወቅ መደረግ አለበት። ሰዎችን ለአደጋ ሊዳርግ ስለሚችል 

ከግል የህይወት ልምዶች ጋር የተያያዘ ማንኛቸውም ሊለይ የሚችል መረጃ መወገዱን ያረጋግጡ። መረጃን 

ሲያጠናቅሩ ግኝቶች የተገኙባቸውን ልዩ ቦታዎች መግለጽ አሁንም ለተሳታፊዎች አደጋ ሊጋርጥ እንደሚችል 

ያስታውሱ (ለምሳሌ ከአንድ ልዩ ስፍራ የተፈናቀሉ ሰዎችን ማንነት መግለጽ ለእስር ሊዳርጋቸው ይችላል)።  

https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely
https://safeguardingsupporthub.org/documents/how-research-sexual-exploitation-abuse-and-harassment-seah-safely

• ከተሳታፊዎች ጋር የመረጃ ማጋራት ስምምነት ካላደረጉ በስተቀር የግል ወይም ሚስጥራዊነት ያለውን መረጃ 

(ለምሳሌ ማንነታቸው ያልተደበቁ የመረጃ  ቋቶችን የምዝገባ ዝርዝሮችን) እንደ ለጋሾች ፣ መንግስታት ወይም 

ፖሊሶች ላሉ ሶስተኛ ወገኖች አያጋሩ።  

• የመረጃ መሰብሰቢያ ማስታወሻዎችን እና የፈቃድ ቅጾችን ጨምሮ ሁሉም መረጃዎች ደህንነታቸው ተጠብቆ 

መቀመጥእና አስፈላጊ በማይሆኑበት ጊዜ መጥፋት አለባቸው።  

• ሁሉም የመረጃ አያያዝ ሰራተኞች (ለምሳሌ የውሂብ ግቤት እና ትንተና) በመረጃው ውስጥ የጥቃት ጥበቃ ስጋቶችን 

እንዴት እንደሚለዩ እና እንዴት እንደሚያመለክቱ ማወቃቸውን ያረጋግጡ። ለምሳሌ፣ በትምህርት ፕሮግራም 

ግምገማ ላይ የአካል ቅጣት ሪፖርቶችን ልታዩ ትችላላችሁ፣ እነዚህም በውስጥ ሪፖርት አቀራረብ ሂደቶች እና 

ስምምነት በተደረሰባቸው ፕሮቶኮሎች መሠረት ሪፖርት መደረግ አለባቸው። 

በዚህ ላይ ለበለጠ መረጃ ሁኔታ 2ን ይመልከቱ።  

3.3 ግኝቶችን ለማህበረሰቡ መልሰው ያካፍሉ።  

ሪፖርቶቹ አንዴ ከተጠናቀቁ በኋላ ግኝቶችን ለማህበረሰቡ ማቅረብ እና መረጃውን እንዴት እንደሚጠቀሙበት እና 

በዚህም ምክንያት ምን እርምጃዎች እንደሚወሰዱ መወያየት ጥሩ ነው ። የእርስዎ መረጃ እና ምርምር እንደ ወሲባዊ 

ብዝበዛ፣ ጥቃት እና ወሲባዊ ትንኮሳ ያሉ ስሱ ጉዳዮችን የሚዳስሱ ከሆነ እነዚያን ግኝቶች እንዴት መልሰው እንደሚያጋሩ 

በተለይ መጠንቀቅ አለብዎት። የመረጃ ጥበቃ እና የግላዊነት መመሪያዎችዎ የትኛው ግኝት ለሌሎች ቢያጋሩት የደህንነት 

ችግር ያመጣል ወይም አያመጣም የሚለውን በተመለከተ የሚያሳልፉትን ውሳኔ ለመደገፍ ጥቅም ላይ መዋል 

አለባቸው። የአደጋ ስጋት ምዘና እና የስጋት ቅነሳ ዘዴዎችን በሚቀርጹበት ወቅት ይህ የዑደቱ ደረጃ ግምት ውስጥ 

መግባት አለበት። 

ግብአቶች 

 

• ባልች። ኤ፣ ጋሪሜላ፣ ኤስ፣ ማንሳራይ፣ ቢ። (2020) በአለምአቀፍ ልማት ጥናትና ምርምር (ዩኬሲዲአር)፣ ውስጥ የሚከናወን 

የጥቃት ጥበቃ ሥራ መመሪያ ለንደን ።  

• ጄኔቫ: የዓለም ጤና ድርጅት። የካቲት 2016 በሴቶች ላይ የሚፈጸሙ ጥቃቶችን በተመለከተ የፕሮግራም ትግበራ ምርምር 

ሥነ-ምግባራዊ እና የደህንነት ምክሮች። ሴቶችን ማስቀደም: በሴቶች ላይ የሚደርሱ የቤት ውስጥ ጥቃቶችን በተመለከተ 

ለሚደረግ ምርምር ሥነ ምግባራዊ እና የደህንነት ምክሮች ከሚለው የዓለም ጤና ድርጅት ህትመት የተገኙ ትምህርቶችን 

ማዳበር።  

• ሴቭ ዘ ችልድረን ኢንተርናሽናል፣ ዩናይትድ ኪንግደም። 2019 ጥቃት ጥበቃ በክትትል፣ ግምገማ፣ ተጠያቂነት፣ ትምህርት እና 

ምርምር ውስጥ።  

• ዓለም አቀፍ የሴቶች ተቋም፣ 2017 በስደተኞች እና በግጭት በተጎዱ ሰዎች ላይ የተካሄደ ጾታ ተኮር ጥቃት ጥናት፣ ክትትል እና 

ግምገማ: ለተመራማሪዎች እና ባለሙያዎች መመሪያ እና መገልገያ 

• ዓለም አቀፍ የሴቶች ተቋም (GWI) (2020) የታገዘ እርዳታ: አሳታፊ የድርጊት ምርምር አውደ ጥናት አመቻች መመሪያ። 

ዋሽንግተን ዲሲ: በጆርጅ ዋሽንግተን ዩኒቨርሲቲ ውስጥ የአለም አቀፍ የሴቶች ተቋም 

• የተባበሩት መንግስታት የግምገማ ቡድን (ዩኔንኢጂ)። (2020) ለግምገማ የሚሆኑ የስነምግባር መመሪያዎች።  

• የተባበሩት መንግስታት ሴቶች እና የአለም ጤና ድርጅት (2020) በኮቪድ-19 ወቅት በሴቶች እና ልጃገረዶች ላይ የሚደርስ 

ጥቃት የመረጃ አሰባሰብ።  

• ዋርድ፣ ጄ፣ በሰብአዊነት መቼት ውስጥ በጾታ ተኮር ጥቃት ላይ ምርምር የማድረግ ስነ-ምግባር: የዚህ ዘርፍ ነጸብራቅ፣ (2020)  

https://www.ukcdr.org.uk/wp-content/uploads/2020/04/170420-UKCDR-Safeguarding-Phase-2-International-Consulations-Report.pdf
https://www.ukcdr.org.uk/wp-content/uploads/2020/04/170420-UKCDR-Safeguarding-Phase-2-International-Consulations-Report.pdf

ሁኔታዎች 

 

ሁኔታ 2:  ደካማ የመረጃ ጥበቃ እና ከፕሮግራሙ ተሳታፊዎች ጋር ተገቢ ያልሆነ ግንኙነት 

ሬጂና የክትትል እና ግምገማ ኦፊሰር  ስትሆን በውሃ፣ የመጸዳጃ እና ንፅህና (WASH) ፕሮጀክት ላይ ለአንድ የሲቪል ማህበረሰብ ድርጅቶች 

ማላዊ ውስጥ ትሰራለች። ፕሮጀክቱ 'የውሃ፣ የመጸዳጃ እና  የንጽህና አጠባበቅና   ሻምፒዮናዎች' ለመሆን ከሰለጠኑ ወጣቶች ጋር በመስራት 

በማህበረሰባቸው ውስጥ ላሉ ሰዎች ንፁህ ያልሆነ ውሃ መጠጣት የሚያስከትለውን ጉዳት ግንዛቤ ለማስጨበጥ እንዲሁም ውሃን እንዴት 

በአስተማማኝ ሁኔታ ማጽዳት እና ማከማቸት እንደሚቻል ማስተማርን ያካትታል። የሬጂና ሥራ የፕሮጀክቱን በጎ ፈቃደኞች ሥራ መከታተል 

ነው። በኮቪድ-19 ምክንያት ማህበራዊ እንቅስቃሴ በተዘጋበትወቅት ሬጂና ማህበረሰቡን መጎብኘት አልቻለችም፤ ስለሆነም ከበጎ ፈቃደኞች 

ጋር ይደረግ የነበረው ተግባቦት  በርቀት ተከናውኗል። የውሃ እና የግል ንጽህና ሻምፒዮኖች ለዚህ ፕሮጀክት ብቻ የሚጠቀሙበት የሞባይል 

ስልክ ተሰጥቷቸዋል። ሬጂና ከበጎ ፈቃደኞች ጋር በዋትስአፕ የቡድን ውይይት ላይ በመደበኛነት ትነጋገራለች። አንድ ወንድ ባልደረባ በቢሮ 

ውስጥ የነበሩ የበጎ ፈቃደኞችን ስም ዝርዝር እና ቁጥር አግኝቶ ለአንዱ በጎ ፈቃደኛ ወጣቶች የጽሑፍ መልእክት መላክ ጀመረ። ሰራተኛው 

ደግነትን በማሳየቱ እና በሌላ ፕሮጀክት ላይ ለመስራት እድል እንደሚሰጥ ቃል በመግባቱ በጎ ፈቃደግኛው ምላሽ መስጠቱን ከመቀጠሉም 

በላይ ከስራ ሰዓት ውጪ ለመገናኘት ይስማማል። 

አሁን ምን መደረግ አለበት? 

ይህ መረጃ በሬጂና ድርጅት ውስጥ ላለው የጥቃት ጥበቃ ተጠሪ ሪፖርት ተደርጎ የምርመራ ፕሮቶኮሎች ወደ ተግባራዊ እርምጃ እንዲገቡ 

መደረግ አለበት። ምንም እንኳን ሬጂና ጥፋተኛ  ያላጠፋች ቢሆንም እንዲሁም ለሌሎች የቡድን አባላት ድርጊትም ተጠያቂ ባትሆንም፣ የበጎ 

ፈቃደኞች የስልክ ቁጥሮች ደህንነታቸው በተጠበቀ ሁኔታ መቀመጣቸውን ማረጋገጥን ጨምሮ ከዚህ ክስተት የምንማራቸው ትምህርቶች 

አሉ።   ለበጎ ፈቃደኞች የሚሰጠው ሥልጠና ከሠራተኞች ምን ሊጠብቁ እንደሚችሉ እና ተቀባይነት ያላቸው የተግባቦት አይነቶች እና 

መንገዶች የትኞቹ እንደሆኑ፣ እንዲሁም ከዚህ ያፈነገጠ ባህሪ ሲገጥማቸው ይህንን ስጋት በተመለከተ እንዴት እና የት ሪፖርት ማድረግ 

እንዳለባቸው የሚያሳይ መረጃን ማካተት አለበት። ሬጂና ለበጎ ፈቃደኞቹ ሁሉም ሰራተኞቻቸው ስልኮችን ለመረጃ አሰባሰብ ሂደት 

የሚጠቀሙበትን ፕሮቶኮል ያካተተ የሥነ ምግባር ደንብ እንደሚፈርሙ እና በሥነ ምግባር ደንቡ ውስጥ ያለውን ነገር ማሳወቅ ትችላለች። 

ሁኔታ 1:  በሌላ ፕሮጀክት ውስጥ የተፈጸመ የወሲባዊ ብዝበዛ ክስተት መታወቅ 

ሙሳ በናይጄሪያ በሚገኝ የሰብአዊነት ካምፕ ውስጥ በተፈናቀሉ ህጻናት መካከል ጥናት በሚያደርግ የምርምር ተቋም ውስጥ ይሰራል። 

አንድ አለምአቀፍ መንግሥታዊ ያልሆነ ድርጅትም በካምፑ ውስጥ የመጠለያ ኪት እና ምግብ ለቤተሰብ በማከፋፈል ትልቅ የሰብአዊ 

ፕሮግራም አካል ሆኖ እየሰራ ነው። ሙሳ በካምፑ ውስጥ ካሉ ቤተሰቦች ጋር ባደረገው ውይይት ስርጭቱ ፍትሃዊ ወይም ግልፅ አለመሆኑን 

የተመለከቱ ቅሬታዎችን ይሰማል። ስርጭቱን የሚያስተዳድረው ዓለም-አቀፍ መንግሥታዊ ያልሆነ ድርጅቶች ውስጥ የሚሰሩ በጎ ፈቃደኞች 

ወጣት ሴቶችን የስርጭት ዝርዝሩ ውስጥ እንዲገቡ በምላሹ ወሲብ እንዲፈጽሙ እየጠየቁ እንደነበር ሰዎች ጠቅሰዋል። ሙሳ በራሱ ድርጅት 

ውስጥ በምርምር ስነ-ምግባር እና በጥቃት ጥበቃ መርሆዎች ላይ በደንብ የሰለጠነ ቢሆንም አሁንም ምን ማድረግ እንዳለበት  እርግጠኛ 

አይደለም። በተለይም በደንብ ታዋቂ የሆነ ሌላ ድርጅት የፈጸመውን ድርጊት እንዴት አድርጎ ሪፖርት ማድረግ እንዳለበት አሳስቦታል። 

ሥራቸውን እንዲያቆሙ አይፈልግም፣ ግን በተመሳሳይ ጊዜ አብሮት የሚሰራው ማህበረሰብ የመንከባከብ ግዴታ እንዳለበት እና ተፈጸመ 

የተባለው ባህሪ ጎጂ እንደሆነ ያውቃል። 

አሁን ምን መደረግ አለበት? 

ይህ መረጃ በሙሳ ድርጅት ውስጥ ላለው የጥቃት ጥበቃ ተጠሪ እና በሪፈራል ስልቶች ማመላከቻ ላይ ተለይተው በተቀመጡ ውጫዊ 

የሪፖርት ማቅረቢያ ዘዴዎች ከጥቃት የተረፉትን ሰዎች ችግር ላይ በማይጥል መልኩ) አማካኝነት ሪፖርት መደረግ አለበት። አንድ ከጥቃት 

የተረፈ ሰው መረጃ በሚሰበስብበት ጊዜ ይህንን መረጃ  ካሳወቀው፣ የተረፈው ሰው ተለይተው ወደተቀመጡት የድጋፍ አገልግሎቶች  ሪፈር 

መደረግ አለበት። ይህ መረጃ በማንኛውም ትንታኔ እና የፕሮግራም ግኝቶች እና ውጤቶች ሪፖርት በሚደረጉበት ጊዜ የማን እንደሆነ 

እንዳይታወቅ መደረግ አለበት።  

ሁኔታ 3:  ደህንነቱ ያልተጠበቀ የመረጃ አሰባሰብ ቡድኖች ምልመላ እና ቁጥጥር 

ዮሴፍ  በኢትዮጵያውስጥ አካል ጉዳተኞች የወሲባዊ እና የስነ ተዋልዶ ጤና (SRH) አገልግሎቶችን እንዲያገኙ ድጋፍ በሚያቀርብ የሲቪል 

ማህበረሰብ ድርጅት ውስጥ ዋና የክትትል እና ግምገማ ባለሙያ ነው።   አገልግሎቶቹ በተመለከተ ከተጠቃሚዎች አስተያየት እንዲሰበሰ 

ከለጋሽ የቀረበ ጥያቄ ስላለ፣ ጆሴፍ በፍጥነት የመረጃ አሰባሰብን መንደፍ አለበት። ጆሴፍ ለወትሮው  የሚጠቀመው የመረጃ ሰብሳቢ ቡድን 

በሌላ ስራ ስለተጠመደ እና በጊዜ ጫና ምክንያት በቀድሞ የስራ ባልደረባው በኩል ዝናውን የሰማውን ቡድን ለመጠቀም ወሰነ። ደህንነቱ 

የተጠበቀ የምልመላ ሂደት በጥድፊያ ይከናወንና ስለ አስፈላጊ መስፈርቶች አጫጭር መግለጫ ብቻ ይቀርባል። የመረጃ ስብሰባው በፍጥነት 

እና ራቅ ባሉ አካባቢዎች መከናወን ስላለበት፣ ጆሴፍ ሁሉንም የመረጃ አሰባሰብ መቆጣጠር እንደማይችል ነገር ግን መረጃ ስብሰባው 

መቀጠል እንዳለበት ወስኗል። ይህ የመረጃ ስብሰባ ሥራ ከተከናወነ ከጥቂት ወራት በኋላ ጆሴፍ በፕሮግራም ክትትል ጉብኝት ወቅት 

የተከናወነ የመረጃ አሰባሰብን በተመለከተ አንዳንድ ስጋቶች እንዳሉ ሰማ። ከተሳታፊዎች መካከል አንዳንዶቹ እነዚህ ቃለ መጠይቆች ደህንነቱ 

ባልተጠበቀ ቦታ ስለመደረጋቸው ሲጠቁሙ፣ ሌሎች ደግሞ በመረጃ ሰብሳቢዎች በተሰጡ ተገቢ ያልሆኑ አስተያየቶች የተነሳ ከቃለ መጠይቁ 

በኋላ መሸማቀቃቸውን ተናግረዋል።  

አሁን ምን መደረግ አለበት?  

ይህ ክስተት የሪፖርት ማቅረቢያ ሂደቶችን ተከትሎ  ለጥቃት  ጥበቃ ተጠሪ ሪፖርት መደረግ አለበት ። የፕሮግራሙ ቡድኑ የማህበረሰቡን 

አስተያየት በተለይም ኢፍትሃዊ የሆነ ድርጊት የተፈጸመባቸውን ሰዎች ማዳመጥ እና ምላሽ መስጠት አለባቸው። ይህንን ባህሪ እንዴት 

እንደሚፈቱ ለማህበረሰቡ ግብረ መልስ መስጠት እና በፕሮግራሙ እንዲሁም በወሲባዊ እና የሥነ ተዋልዶ አገልግሎቶች ላይ ማህበረሰቡ 

የነበረውን እምነት ለመመለስ መስራት አለባቸው። ድርጅቱ  ችግሮች እንደገና እንዳይከሰቱ ለመከላከል የአሠራር ቅደም ተከተሎችን እና 

የሥራ ሂደቶችን ማጠናከር አለበት። 

ሁኔታ 4:  በምርምር ሰራተኞች እና በተሳታፊዎች መካከል ያለው የኃይል አለመመጣጠን እና ግልጽ ያልሆኑ የጥቃት 

ጥበቃ ሪፖርት አደራረግ ሂደቶች  

ግሬስ ለአነስተኛ የምርምር ድርጅት የሚሰራ የምርምር ረዳት ነች። የምርምር ቡድኑ ትምህርት ቤት የማይከታተሉ ወጣት እናቶችን 
የሚደግፍ የትምህርት ፕሮጀክት እየገመገመ ነው። ግሬስ እና ከፍተኛ ወንድ የስራ ባልደረባዋ፣ ዊዝደም፣ በየትምህርት ቤቱ 
የሚያካናውኗቸው ብዙ የትኩረት ቡድን ውይይቶች  አሏቸው። እነዚህን በጊዜ ማጠናቀቅ የሚችሉበት ብቸኛ መንገድ ውይይቶቹን 
ለየብቻቸው ሆነው ካካሄዷቸው ነው። ከእያንዳንዱ የትኩረት ቡድን ውይይት በኋላ ግሬስ እና ዊዝደም ለመነጋገር ይገናኛሉ። ግሬስ 
ዊዝደምን ለማግኘት ስትሄድ ከአንዲት ተሳታፊ ጋር በቅርበት ሲያወራ እና   እራሱን ከተሳታፊዋ ጋር በራሱ ስልክ ፎቶግራፍ ሲያነሳ 
ተመልክታለች። ተሳታፊዋን ከመሸኘቱ በፊትም እጁን  በዙሪያዋ አድርጎ ሲያቅፋት ትመለከታለች። ግሬስ ይህ ትክክል እንዳልሆነ ታውቃለች 
ነገር ግን ልጅቷን ለመርዳት እና ይህ እንደገና እንዳይከሰት ለመከላከል ምን ማለት ወይም ምን ማድረግ እንዳለባት አታውቅም።  ከልጅቷ 
ፈቃድ ውጭ ማንኛውንም ነገር ልታደርግ መቻሏን እርግጠኛ አይደለችም ፣ እናም የስራ ባልደረባዋ የቆየ ሰራተኛ እና በቢሮ ውስጥ በጣም 
ታዋቂ ስለሆነ ስለጉዳዩ በግልጽ ብትናገር ላልታመን እንደምትችል አስባ ተጨነቃለች።  

አሁን ምን መደረግ አለበት? 

ግሬስ ይህንን ሪፖርት ማድረግ እንደሚያስፈልጋት በመገንዘብ አግባብ ባለው የሪፖርት አቀራረብ ዘዴ ለድርጅቷ ሪፖርት ማድረግ አለባት። 
ዊዝዴምም የፕሮግራም ጉብኝቶችን በሚያደርግበት ጊዜ ማሳየት ስላለበት ተገቢ ባህሪ መረጃ እና ስልጠና ማግኘት አለበት። ወደፊት  ማንም 
ሰው ከተሳታፊዎች ጋር ብቻውን እንዳይቀር እንዳይቀር ለማድረግ የሚከናወኑ ማንኛቸውም የምርምር ተግባራት አመቻቾች ጥንድ ሆነው 
እንደሚያከናውኗቸው እንዲሁም ሁሉም የትኩረት ቡድን ውይይቶች ደግሞ ተመሳሳይ ጾታ ያላቸውን አመቻቾች በመጠቀም 
እንደሚከናወኑ ሊረጋገጥ ይገባል። 
   ሰራተኞች የጥቃት ጥበቃ ክስተቶችን እንዴት መለየት እንዳለባቸው፣ እንዴት በልበሙሉነት ሪፖርት ማድረግ እንዳለባቸው እና ከጥቃት 
የተረፉ ሰዎችን እንዴት መደገፍ እንዳለባቸው የማስታወሻ ስልጠና ሊሰጣቸው ይገባል። የሚስጥር ማጋለጫ መስመሮች ወይም ማንነትን 
ሳያሳውቁ የሪፖርት ማቅረቢያ ዘዴዎች ጀማሪ ሰራተኞችሪፖርት በሚያደርጉበት ጊዜ    ይበልጥ ምቾት እንዲሰማቸው ሊያደርጉ ይችላሉ።  

 


